
ᑐᓴᒐᒃᓴᐃᑦ ᓴᕿᑎᑕᐅᓵᖅᑐᑦ
ᓈᓴᐅᑎᖓ 10-067
ᒥᓂᔅᑕ ᐊᒡᓘᒃᑲᖅ ᑐᓴᖅᑎᑦᑎᔪᖅ ᐊᔪᕈᓐᓃᖅᓴᐅᑎᒃᓴᓄᑦ ᐊᒻᒪᓗ ᐱᓕᕆᔪᓐᓇᖅᓯᓂᕐᒧᑦ ᐱᕙᓪᓕᐊᔾᔪᑎᒃᓴᓂᒃ ᐅᑭᐅᖅᑕᖅᑐᒥ ᓇᓂᑐᐃᓐᓇᖅ
ᐃᖃᓗᐃᑦ (ᓄᓇᕗᑦ) ᔭᓄᐊᕆ 14, 2011 – ᓄᓇᕗᒻᒥᐅᑦ ᐱᕚᓪᓕᕐᓂᐊᓕᕆᕗᑦ ᐊᔾᔨᒌᖏᑦᑑᑎᓂᒃ ᐊᑐᒐᒃᓴᓂᒃ ᐊᑐᐃᓐᓇᕈᖅᑕᐅᓂᐊᖅᑐᓂᒃ ᐱᐅᓯᕚᓪᓕᕈᑎᒃᓴᓄᑦ ᐃᖃᓇᐃᔮᖃᕈᓐᓇᕐᓂᖏᓐᓄᑦ ᐊᔪᖏᓐᓂᕆᔭᐅᔪᒃᓴᓄᑦ ᐊᒻᒪᓗ ᐱᕈᖅᐹᓪᓕᕈᑎᒃᓴᖏᓐᓄᑦ ᓄᓇᓕᖕᓂ ᓇᖕᒥᓂᕆᔭᒥᓂᒃ ᐱᓕᕆᕝᕕᖃᖅᑐᓂᒃ. ᑕᒪᒃᑯᐊ ᐱᔾᔪᑕᐅᓂᐊᖅᑐᑦ ᑲᔪᓰᓐᓇᕈᓐᓇᖅᑐᓄᑦ ᑮᓇᐅᔭᓕᐅᕐᕕᒃᓴᓂᒃ ᐱᕙᓪᓕᐊᓂᕐᒧᑦ ᐊᒻᒪᓗ ᐊᑯᓂᒧᑦ ᑐᕌᖓᔪᓂᒃ ᑲᓇᑕᒥ ᐱᖓᓱᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕆᔭᐅᔪᓂ. 
ᓂᕈᐊᖅᑕᐅᓯᒪᔪᖅ ᓕᐅᓇ ᐊᒡᓘᒃᑲᖅ ᒥᓂᔅᑕᐅᔪᖅ ᑲᒪᔨᐅᓪᓗᓂ ᐅᑭᐅᖅᑕᖅᑐᕐᒧᑦ, ᑭᒡᒐᖅᑐᐃᓪᓗᓂ  ᔭᓐ ᑕᓐᑲᓐᒥᒃ, ᒥᓂᔅᑕᖓᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᖁᑖ (ᑳᓐᓄᐊᒃᑯᑦ, ᐅᓪᓗᒥ ᑐᓴᖅᑎᑦᑎᖃᐅᔪᖅ ᑮᓇᐅᔭᖅᑖᖅᑎᑦᑎᓂᐊᕐᓂᖏᓐᓂᒃ ᐅᖓᑖᓂ $900,000 ᐊᔪᕈᓐᓃᖅᓴᐅᑎᒃᓴᓄᑦ ᐃᓕᓐᓂᐊᖅᑎᑦᑎᓂᕐᒧᓪᓗ ᐱᕚᓪᓕᕈᑎᒃᓴᓄᑦ, ᔫᑳᓐᒥᐅᓂ, ᓄᓇᑦᓯᐊᕐᒥ, ᐊᒻᒪᓗ ᓄᓇᕗᒻᒥ. 
“ᑮᓇᐅᔭᖃᖅᑎᑦᑎᓂᖏᓐᓂᒃ ᑕᒪᒃᑯᓂᖓ ᐱᓕᕆᐊᒃᓴᓂᒃ ᓴᕿᐅᒪᑎᑦᑎᕗᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑲᔪᓰᓐᓇᖅᑐᒥᒃ ᐱᓂᐊᕐᓂᕆᔭᖏᓐᓂᒃ ᐊᑐᐃᓐᓇᐅᑎᑦᑎᓂᖅ ᐅᑭᐅᖅᑕᖅᑐᒥᐅᓄᑦ ᓴᓇᕐᕈᑎᒃᓴᕆᔪᓐᓇᕐᓂᐊᖅᑕᖏᓐᓂᒃ ᑮᓇᐅᔭᓕᐅᕈᑎᒃᓴᖃᖃᑕᐅᔪᓐᓇᕐᓂᖏᓐᓂ ᓄᓇᒥᓂ,” ᐅᖃᖃᐅᔪᖅ ᒥᓂᔅᑕ ᐊᒡᓘᒃᑲᖅ, ᑕᐃᓐᓇᑕᐅᖅ ᒥᓂᔅᑕᐅᖏᓪᓗᓂ ᒪᓕᒐᓕᐅᕐᕕᐊᓗᖕᒥ ᓄᓇᕗᒻᒧᑦ ᐊᒻᒪᓗ ᒥᓂᔅᑕᐅᓪᓗᓂ ᐊᓐᓂᐊᖅᑐᓕᕆᓂᕐᒧᑦ.  “ᑕᒪᒃᑯᐊ ᐱᓕᕆᐊᒃᓴᐃᑦ ᐃᑲᔪᕐᓂᐊᖅᑐᑦ ᐃᓄᖕᓂᒃ ᐃᓕᓐᓂᐊᖅᓯᒪᔪᓐᓇᕐᓂᖏᓐᓄ ᐋᕿᐅᒪᑦᑎᐊᕐᓂᖅᓴᐅᔪᓂᒃ ᓄᓇᓕᖕᓂ ᐃᖃᓇᐃᔮᒃᓴᓂᒃ ᓴᓈᒃᓴᓂᒃ, ᐊᒻᒪᓗ ᐱᕈᖅᐹᓪᓕᕈᑕᐅᔪᓐᓇᕐᓂᖏᓐᓄᑦ ᓇᖕᒥᓂᕆᔭᒥᓂᒃ ᓴᓈᖃᖅᑐᑦ ᐊᔪᖏᓐᓂᖃᕐᓂᖏᓐᓂᒃ.” 
“ᒐᕙᒪᒋᔭᕗᑦ  ᐅᐱᓐᓂᖃᖅᐳᑦ ᑮᓇᐅᔭᖃᖅᑎᑦᑎᓂᕐᒥᓂᒃ ᐃᖃᓇᐃᔮᖅᑖᕈᓐᓇᖅᓯᔾᔪᑕᐅᓂᐊᖅᑐᓂᒃ ᐃᓕᓐᓂᐊᕈᑎᒃᓴᖃᖅᑎᑦᑎᓂᖅ ᐊᒻᒪᓗ ᓇᖕᒥᓂᕆᔭᐅᔪᓂᒃ ᐱᓕᕆᕝᕕᓕᖕᓂᒃ ᐱᕚᓪᓕᕈᑕᐅᓂᐊᖅᑐᓂᒃ,” ᐅᖃᖃᐅᔪᖅ ᒥᓂᔅᑕ ᑕᓐᑭᓐ, ᒥᓂᔅᑕᐅᖕᒥᔪᖅ ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᑲᓇᑕᒥ ᑲᒪᔨᐅᓪᓗᓂ ᐊᓪᓚᖓᔪᓄᑦ ᐊᒻᒪᓗ ᐃᓕᑕᕆᔭᐅᓯᒪᔪᓐᓂᖅᑐᓄᑦ ᐊᓪᓚᓄᑦ. “ᑕᒪᒃᑯᐊ ᐱᒋᐊᖅᑎᑦᑎᔾᔪᑏᑦ ᐅᔾᔨᖅᑐᕈᑕᐅᓂᐊᖅᑐᑦ ᐅᑭᐅᖅᑕᖅᑐᒥᐅᑦ ᐃᓚᐅᔪᓐᓇᑦᑎᐊᕐᓂᖅᓴᐅᓂᖏᓐᓄᑦ ᐅᑭᐅᖅᑕᖅᑐᒥ ᑮᓇᐅᔭᓕᐅᕐᕕᒃᓴᐅᖃᑕᐅᔪᓂ.” 
ᑳᓐᓄᐊᒃᑯᑦ ᑮᓇᐅᔭᖃᖅᑎᑦᑎᓂᐊᖅᑐᑦ ᐃᓚᖃᖅᑐᓂᒃ $300,000-ᓂᒃ ᑕᓯᓐᑕ ᐳᔅ ᔫᓂᕘᓯᑎᖓᓂᒃ (Dechina Bush University) ᐃᓕᓐᓂᐊᕐᕕᖕᒧᑦ ᓄᓇᑦᓯᐊᕐᒥ, ᓴᖏᒃᑎᑉᐹᓪᓕᕈᑎᒃᓴᓄᑦ ᐃᓕᓐᓂᐊᖅᑎᑦᑎᔨᐅᖃᑕᐅᓂᖏᓐᓂ ᓇᖕᒥᓂᕆᔭᐅᔪᓂᒃ ᐱᓕᕆᕝᕕᖕᓂ ᐊᐅᓚᑦᑎᓂᕐᒥᒃ ᐊᒻᒪᓗ ᐊᑕᖃᑎᒌᑦᑎᐊᒃᑲᓐᓂᕈᓐᓇᕐᓂᖏᓐᓄᑦ ᓄᓇᓕᖕᒥᐅᑦ.  ᓄᓇᕗᒻᒥ ᓄᓇᓕᖕᓂ ᑮᓇᐅᔭᓕᐅᕈᑎᒃᓴᓄᒃ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑎᒋᔭᐅᔪᖅ (NCEDO-ᑯᑦ) ᑮᓇᐅᔭᖅᑖᖅᑎᑕᐅᓂᐊᖅᑐᑦ $169,655-ᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᐊᔪᕈᓐᓂᖅᓴᐅᑎᒃᓴᓄᓪᓗ, ᐊᒻᒪᓗ ᓂᐅᕐᕈᑎᒃᓴᖃᕈᓐᓇᕐᓂᕐᒧᑦ ᑐᓴᐅᒪᖃᑦᑕᐅᑎᔾᔪᑎᒃᓴᓄᓪᓗ ᑐᕋᖓᔪᓂᒃ. ᓄᓇᕗᒻᒥ ᑮᓇᐅᔭᓕᐅᕐᕕᒃᓴᓄᑦ ᐱᕙᓪᓕᐊᔪᓕᕆᔩᑦ ᑲᑐᔾᔨᖃᑎᒌᖏᑦ (NEDA-ᑯᑦ) ᑮᓇᐅᔭᖅᑖᖅᑎᑕᐅᓂᐊᖅᑐᑦ $125,000-ᓂᒃ ᓯᕗᓪᓕᖅᐹᖑᓂᖏᓐᓄᑦ ᐊᑕᖏᖅᑐᓂᒃ ᐃᓕᓐᓂᐊᕈᑎᒃᓴᓂᒃ ᐊᑐᖅᑐᒃᓴᓂᒃ; ᐊᒻᒪᓗ ᑮᓇᐅᔭᖃᖅᑎᑕᐅᓂᐊᕆᓪᓗᑎᒃ $93,834-ᓂᒃ ᕿᑭᖅᑖᓗᖕᒥ ᓇᖕᒥᓂᖃᖅᑐᑦ ᐱᓕᕆᕝᕕᖕᒥᓂᒃ ᑲᑎᒪᔨᕐᔪᐊᖏᑦ ᐃᑲᔪᖅᑎᐅᓂᖏᓐᓄᑦ ᓂᐅᕈᑎᒃᓴᖃᕋᓱᐊᕐᓂᖅ ᓄᓇᕗᒻᒥᒃ ᑲᑎᒪᔭᖅᑐᕐᕕᐅᔪᓐᓇᕐᓂᖓᓄᑦ. 
ᐃᓄᕕᓗᐊᓗᐃᑦ ᓄᓇᓕᖕᓂ ᑮᓇᐅᔭᓕᐅᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑎᖓᑦ ᑐᓂᔭᐅᓂᐊᕐᒥᔪᖅ $75,000-ᓂᒃ ᓂᐅᕕᐅᑎᒃᓴᓄᑦ ᓄᑖᓂᒃ ᐱᖁᖃᑎᓂᒃ ᐱᐅᓯᕚᓪᓕᕈᑎᒃᓴᐅᓂᐊᖅᑐᓂᒃ ᓇᖕᒥᓂᖃᕐᓂᕐᒧᑦ ᓴᓇᕝᕕᒃᓴᓂᒃ ᐊᔪᕈᓂᖅᐹᓪᓕᕈᑎᒃᓴᓂᒃ ᐱᐅᓯᑐᖃᕐᒥᒍᑦ ᑮᓇᐅᔭᓕᐅᕐᕕᐅᔪᓐᓇᕐᓂᐊᖅᑐᓂᒃ. ᐅᖅᑐᕐᒥᐅᓪᓗ ᐃᓄᐃᑦ ᓴᓇᐅᒐᓕᐅᖅᑏᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᖅᑎᑕᐅᓂᐊᕐᒥᔪᑦ $75,000 ᓄᕕᖅᓴᕐᓂᕐᒥᒃ ᐃᓕᓐᓂᐊᕈᑎᒃᓴᓄᑦ ᐊᒥᒐᓴᖕᓂᒃ; ᐊᒻᒪᓗ ᕼᐊᒻᒪᓚᑦᑯᑦ ᐸᓐᓂᖅᑑᕐᒥ ᑐᓂᔭᐅᓂᐊᖅᑐᑦ $70,375-ᓂᒃ ᐊᔪᕐᓇᕋᔭᖏᒻᒪᖔᑦ ᖃᐅᔨᓴᖅᑕᐅᓂᖏᓐᓄᑦ ᓴᕿᑦᑎᔪᓐᓇᕋᔭᕐᒪᖔᑕ ᒪᒃᑯᒃᑐᑦ ᑮᓇᐅᔭᓕᐅᕈᑎᒃᓴᓂᒃ ᐱᓕᕆᕝᕕᒃᓴᒥᒃ. ᑲᑎᒪᔨᑦ ᔫᑳᓐᒥᐅᑦ ᓄᓇᖃᖃᖅᑐᑐᖃᐃᑦ ᑐᓂᔭᐅᓂᐊᕐᒥᔪᑦ  $20,473-ᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᓇᐹᖅᑐᓕᕆᔨᓂᒃ ᓄᓇᒥ ᐃᑲᔪᖅᑎᓂᒃ. 
ᑮᓇᐅᔭᐃᑦ ᑕᒪᒃᑯᓄᖓ ᐱᓕᕆᐊᒃᓴᓄᑦ ᓴᕿᓯᒪᒧᑦ ᒪᕐᕈᖕᓂᒃ ᐊᑐᒐᒃᓴᓕᐊᖑᓯᒪᔫᖕᓂᒃ: ᖃᓄᐃᓕᐅᕈᑎᒃᓴᓄᑦ ᑮᓇᐅᔭᖅᑖᕐᕖᑦ ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᒃᓴᓄᑦ ᐱᕙᓪᓕᐊᑎᑦᑎᑦᓂᒧᕐᑦ (ᓴᐃᓂᐊᑦᑯᑦ SINED-ᑯᑦ) ᐊᑐᒐᒃᓴᐅᖕᒪᑕ ᑖᒃᑯᐊ ᐊᒥᓱᒐᓴᐃᑦ ᐊᔾᔨᒌᖏᑦᑐᑦ ᑐᕌᖓᔪᑦ ᐊᑯᓂᐅᔪᒧᑦ ᑮᓇᐅᔭᓕᐅᕐᕕᒃᓴᓂᒃ ᐱᕈᖅᓰᓂᕐᒧᑦ, ᑮᓇᐅᔭᓕᐅᕐᕕᒃᓴᓂᒃ ᓴᕿᐅᒪᑎᑦᑎᓂᖅ ᐊᔾᔨᒌᖏᑦᑐᑎᓂᒃ ᐊᒻᒪᓗ ᐊᔪᕈᓐᓃᖅᓴᐃᓂᕐᒧᑦ ᑕᒪᐃᓐᓂᒃ ᐱᖓᓱᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᔪᐊᕐᓂᒃ). ᓄᓇᖃᖄᖅᑐᓄᑦ ᑮᓇᐅᔭᓕᐅᕈᑎᒃᓴᓄᑦ ᐱᕙᓪᓕᐊᔾᔪᑎᒃᓴᐃᑦ ᐱᔾᔪᑎᖃᖅᐳᓪᓕ ᐊᒥᓱᓂᒃ ᐊᔾᔨᒌᖏᑦᑑᑎᓂᒃ ᐊᑐᒐᒃᓴᓂᒃ ᑲᓇᑕᓕᒫᒧᑦ, ᐊᐅᓚᑕᐅᓪᓗᑎᒃ ᑳᓐᓄᐊᒃᑯᓐᓄᑦ ᐃᖃᓇᐃᔭᕐᕕᖓᓐᓄᑦ ᐅᑭᐅᖅᑕᖅᑐᒥᐅᑕᓕᒫᓂ. 
ᐊᔾᔨᖏᓐᓂᒃ ᐱᔪᒪᒍᕕᑦ ᑳᓐᓄᐊᒃᑯᓐᓄᑦ ᑐᓴᒐᒃᓴᓂᒃ ᓴᕿᑎᑕᐅᓯᒪᔪᓂᒃ, ᑕᑯᓂᐊᕐᓗᒍ ᐅᓇ: http://www.cannor.gc.ca.
ᐃᓕᑉᐹᓪᓕᕈᒪᒍᕕᑦ ᑲᓇᑕᐅᑉ ᑮᓇᐅᔭᓕᐅᕐᕕᒃᓴᓄᑦ ᖃᓄᐃᓕᐅᕆᐊᕈᑎᖏᓐᓂᒃ ᐸᕐᓇᒃᑕᐅᓯᒪᔪᓂ, ᑕᑯᓂᐊᕐᓗᒍ ᐅᓇ    MACROBUTTON HtmlResAnchor www.actionplan.gc.ca
 ᐊᒻᒪᓗ ᖃᐅᔨᒋᐊᑎᐊᒃᑲᓐᓂᕈᒪᒍᕕᑦ ᑲᓇᑕᒥ ᐅᑭᐅᖅᑕᖅᑐᒥ ᖃᓄᐃᓕᐅᕈᑎᒃᓴᓂᒃ, ᑕᑯᓂᐊᕐᓗᒍ ᐅᓇ www.northernstrategy.ca/index-eng.asp
-30-
ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓂᐊᖅᐸᐃᑦ: 

ᐃᖃᓇᐃᔭᕐᕕᖓ ᓂᕈᐊᖅᑕᐅᓯᒪᔫᑉ ᔮᓐ ᑕᓐᑲᓐ
ᒥᓯᐊᓪ−ᔭᒫᓕ ᐸᑭᐊᑦ
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ
(819) 997-0002
ᑲᓇᑕᐅᑉ ᐅᑭᐅᖅᑕᖅᑐᖓᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᖁᑖ 
ᑯᕇᒡ ᐅᐊᓪᔅ

ᑐᓴᐅᒪᖃᑦᑕᐅᑎᓂᕐᒧᑦ ᐅᖃᐅᔾᔨᒋᐊᖅᑎ, ᓄᓇᕗᒻᒥᐅᓂ

867-975-3735
ᐃᐅᕆᓐ ᒪᒃᐴᓴᓐ
ᑐᓴᐅᒪᖃᑦᑕᐅᑎᓂᕐᒧᑦ ᐅᖃᐅᔾᔨᒋᐊᖅᑎ, ᔪᑳᓐᒥᐅᓂ

867-667-3849

ᐲᑐᕋ ᐅᐊᐃᑦ
ᑐᓴᐅᒪᖃᑦᑕᐅᑎᓂᕐᒧᑦ ᐅᖃᐅᔾᔨᒋᐊᖅᑎ, ᓄᓇᑦᓯᐊᕐᒦᑦᑐᓂ
(867) 766-8435

